
THE EFFECTIVENESS AND FEATURES OF INTELLIGENT LEARNING SYS-
TEMS IN THE PROCESS OF TEACHING COMPUTER SCIENCE TEACHERS

Abstract. The article examines the effectiveness and features of intelligent learning 
systems in teaching computer science teachers. The analysis focused on popular intelligent 
systems evaluated according to criteria of content quality, user reviews and ratings, 
accessibility and ease of use, functionality, compliance with educational standards, as 
well as integration of innovations and technologies. The result was a systematic analysis 
of each of these parameters. Using artificial intelligence and machine learning algorithms, 
intelligent learning systems provide personalized learning, tailored content presentation and 
instant feedback, which contributes to the significant professional development of computer 
science teachers. The article discusses in detail the specific algorithms and methods used to 
create such systems. The analysis of unresolved issues such as scalability, data protection, 
integration with current curricula, technological dependence and limited interaction with 
teachers was also carried out. The article highlights the potential of intelligent learning 
systems in providing large-scale, affordable and high-quality education adapted to the 
individual needs of teachers, which contributes to the transformation of education in the 
field of computer science. Exploring opportunities and challenges, the article highlights 
the important role of personalized learning paths in improving educational outcomes and 
fostering a knowledge-based society.

Keywords: intelligent learning system; algorithm; artificial intelligence; machine 
learning; assessment

Аннотация. Мақалада информатика мұғалімдерін оқыту процесінде 
интеллектуалды оқыту жүйелерінің тиімділігі мен ерекшеліктері алдыңғы қатардағы 
топқа кіретін интеллектуалды оқыту жүйелерін талдау арқылы сипатталады. Талдау 
барысы интеллектуалды оқыту жүйелерінің мазмұн сапасына, пайдаланушылардың 
пікірлеріне, пайдаланушы интерфейсінің қарапайымдылығына, мүмкіншіліктеріне, 
білім беру стандартымен сәйкестендіруіне, заманауи технологияларды біріктіруіне 
байланысты бағаланды.  Нәтижесінде  әрбір критерий бойынша жүйелі талдау 
жүргізілді. Жасанды интеллект және машиналық оқыту алгоритмдерін пайдалана 
отырып, интеллектуалды оқыту жүйелері жеке оқу тәжірибесін, бейімделген 
мазмұнды жеткізуді және нақты уақыттағы кері байланысты қамтамасыз етеді, бұл 
информатика мұғалімдерінің кәсіби дамуын айтарлықтай арттырады. Осыған орай 
интеллектуалды оқыту жүйелерін құрастыруға арналған нақты алгоритмдердің 
атаулары мен  тиімді әдістерінің түрлері сипатталынады.   Болашаққа бағдар 
ретінде ауқымдылық, деректердің құпиялылығы, қолданыстағы оқу жоспарларымен 
интеграция, технологиялық тәуелділік сияқты шешілмеген мәселелер түсіндіріледі. 
Сондай-ақ, мұғалімдердің қажеттіліктеріне назар аударылған, информатика 
саласы бойынша білім беруді түрлендіретін сапалы оқытуды қамтамасыз ету 
үшін интеллектуалды оқыту жүйелерінің әлеуеті атап өтілген. Осы жүйелердің 
мүмкіндіктері мен қиындықтарын жан-жақты зерттей отырып, мақалада білім 
беру нәтижелерін жақсартудағы және білімге негізделген қоғамды тәрбиелеудегі 
жекелендірілген оқыту жолдарының маңызды рөлі көрсетілген.  

Түйін сөздер: интеллектуалды оқыту жүйесі; алгоритм; жасанды интеллект; 
машиналық оқыту; бағалау.

Аннотация. В статье рассматривается эффективность и особенности 
интеллектуальных обучающих систем в обучении учителей информатики. Анализ 
фокусировался на популярных интеллектуальных системах, оцененных по критериям 
качества контента, отзывов и рейтингов пользователей, доступности и простоты 
использования, функциональности, соответствия образовательным стандартам, а 
также интеграции инноваций и технологий. Результатом стал системный анализ по 
каждому из этих параметров. Используя алгоритмы искусственного интеллекта и 
машинного обучения, интеллектуальные обучающие системы обеспечивают персо-
нализированное обучение, адаптированное представление контента и мгновенную 
обратную связь, что способствует значительному профессиональному развитию учи-
телей информатики. В статье детально рассматриваются конкретные алгоритмы и ме-
тоды, используемые для создания таких систем. Также проведен анализ нерешенных 
проблем, таких как масштабируемость, защита данных, интеграция с текущими 
учебными программами, технологическая зависимость и ограниченное взаимодействие 
с преподавателями. В статье подчеркивается потенциал интеллектуальных систем 
обучения в обеспечении масштабного, доступного и качественного образования, 
адаптированного к индивидуальным потребностям учителей, что способствует 
трансформации образования в области информатики. Исследуя возможности и 
вызовы, в статье подчеркивается важная роль персонализированных путей обучения 
в улучшении образовательных результатов и воспитании общества, основанного на 
знаниях.  

Ключевые слова: интеллектуальная система обучения; алгоритм; 
искусственный интеллект; машинное обучение; оценка

Кіріспе
Соңғы жылдары технологиялық жетістіктер мен жұмыс күшіндегі цифрлық 

сауаттылыққа деген қажеттіліктің артуы информатика саласындағы білімге 
айтарлықтай әсер етті. Оқыту сапасы жалпы білім беру бағдарламаларының нәтижесін 
анықтайтын негізгі фактор болып табылады. Сондықтан бүкіл әлемдегі білім беру 
мекемелері үшін мұғалімдердің  зерттеуіміздегі информатика саласы бойынша негізгі 
тирминдер мен ұғымдарын тиімді оқыту үшін қажетті білім мен дағдыларға ие болуын 
қамтамасыз ету өте маңызды. 

Мәселенің шешімін бірнеше зерттеушілер мен оқытушылар интеллектуалды 

оқыту жүйелерін құрастыру арқылы жүзеге асырып, нәтижелерін көрді  (Фахар-
до, 2007). Бұл жүйелер  білім беру процесінде оқу тәжірибесін жекелендіруге 
баса назар аударады. Сонымен қатар, сапалы кері байланысты беру арқылы әрбір 
білім алушылардың қажеттіліктерін бақылап тұруы үшін жасанды интеллект 
және олардың салалары машиналық оқыту, компьютерлік көру алгоритмдерін 
тиімді пайдаланады. Демек, информатика мұғалімдерінің бірегей қажеттіліктеріне 
бейімделген масштабталатын, қолжетімді оқыту тәжірибесін қамтамасыз ету арқылы 
мұғалімдердің кәсіби дамуын өзгерту мүмкіндігіне ие.

Интеллектуалды оқыту жүйелерін информатика мұғалімдерін даярлау 
процесіне интеграциялау бұрыннан келе жатқан бірнеше мәселелерді шешуге 
мүмкіндік береді. 

Дәстүрлі оқыту бағдарламалары көбінесе масштабтауға, жеке назар аударуға 
және зауанауи технологиялық жетістіктерден қалмау үшін бірнеше қиындықтарға тап 
болса, керісінше, интеллектуалды оқыту жүйелері нақты уақыттағы кері байланысты, 
қандай да бір деректерге негізделген ұғымдарға және мұғалімдердің қалыптасқан 
дағдылар деңгейлеріне бейімделе алатын интерактивті мазмұнды оң шешім ұсынады 
(Кедингер, 2013).

Материалдар мен əдістер
Интеллектуалды оқыту жүйелердің тиімділігі мен ерекшеліктерін анықтау 

барысында, осы саланың жетекші зерттеушілерінің жұмыстарын негізге ала отырып, 
келесідей ұғымдарды назарға алдық.  Ең алдымен американдық зерттеуші Джеймс 
Кулик «Интеллектуалды оқыту жүйелер - білім алушыларға тікелей, теңшелген 
оқытуды немесе кері байланысты қамтамасыз етеді, әдетте адамның араласуынсыз, 
оқудағы жеке олқылықтарды тиімді түрде жояды» — деп зерттеу жұмысында нақты 
анықтама берген (Кулик, 2015). Сонымен қатар, американдық білім беру психологы 
Бенджамин Блумның «шеберлікпен оқытудағы»  мәселесін назарға ала отырып, білім 
алушылардың әрқайсысына жекелей кері байланыс беру арқылы түсінудің жоғары 
деңгейін дәлелдеген (Блум, 1984). Яғни оның зерттеуі  барлық интеллектуалды 
оқыту жүйелерінің негізі екенін мойындағанымыз жөн.     Брусиловский Питер мен 
Миллан Ева зерттеулерінде құрастырылған интеллектуалды оқыту жүйелерін білім 
алушылардың үлгерімі мен оқу қажеттіліктеріне негізделген мазмұнды өзгертетін 
адаптивті жүйелер ретінде сипаттап жазған (Брусиловский, 2007). Үндістандағы 
Халықаралық ақпараттық технологиялар институтының зерттеушілері Рамеш пен 
Рао проблемаларды шешу стратегияларын жобалау үшін сарапшылардың когнитивті 
модельдерді қолдануына назар аудара отырып, интеллектуалды оқыту жүйелерін 
әртүрлі салаларда сарапшылар деңгейінде білім беруге қабілетті қуатты құралдарға 
айналдыратынын дәлелдеген (Рамеш, 2012).

Жоғарыдағы зерттеушілер ұсынған анықтамалар мен тұжырымдар 
заманауи интеллектуалды оқыту жүйелерінің негіздерін даралау, бейімделу және 
оқыту стратегияларын жобалау, пайдалану арқылы сипаттайды. Нәтижесінде 
интеллектуалды оқыту жүйелері арқылы информатика мұғалімдерін даярлау мен 
біліктілігін арттыруда заманауи білім беру талаптарын қанағаттандыру үшін жаңа 
дағдылар қалыптастырып,  білімдерін жетілдіруін қамтамасыз етеді.  

Зерттеуіміздің мақсаты бойынша тиімді интеллектуалды оқыту жүйелерінің 
ерекшеліктерін анықтау үшін, информатика мұғалімдерін даярлау мен олардың 
біліктілігін арттыруға бағытталған үздік интеллектуалды оқыту жүйелері таңдалып, 
нақты критерийлер бойынша  бағалану арқылы салыстырмалы талдау жасалынды. 
Оның нәтижесінде әртүрлі жүйелерді жүйелі түрде салыстырып, интеллектуалды 
оқыту жүйелерінің артықшылықтары мен кемшіліктерін анықтауға мүмкіндік берді. 
Алдыңғы қатардағы интеллектуалды оқыту жүйелер (Кесте-1) таңдалынып, бағалау 
критерийлері олардың мазмұн сапасына, пайдаланушылардың пікірлері, жүйені 

басқаруға арналған қолданушы интерфейсы, мүмкіншіліктеріне, білім беру стандар-
тымен сәйкестендіруіне, замауаи технологияларды интеграциялауына байланысты 
жүргізілді. 

Кесте 1 –  Интеллектуалды оқыту жүйелерін нақты критерийлер бойынша бағалау  нәтижесі

Атаулары Білім 
мазмұ-
нының 
сапасы

Қолдану
шылар
дың 
пікірлері

Қолданушы 
интерфейсі  

Мүмкін
шіліктері 

білім беру 
стандартымен 
сәйкестендіруі

Заманауи 
техноло
гиялармен 
қамтылуы

Coursera for 
Business

жоғары оң жоғары Жан-жақсы 
курстар 

университет 
стандарттарына 
сәйкес

Заманауи 
тақырыптарда 
қамтылған

edX 
Professional 
Certificate 
Programs 

жоғары оң жоғары қатаң 
академиялық 
мазмұнмен 
қамтылған

университет 
стандарттарына 
сәйкес

зертханалар 
мен нақты 
ғылыми 
жобаларда 
қамтылған

LinkedIn 
Learning 

жоғары оң жоғары ыңғайлы 
интерфейс

кәсіби 
мамандар 
мойындаған

жекеленді
рілген оқыту 
жолдары 
қамтылған

Udacity 
Nanodegree 
Programs 

жоғары оң орташа практикалық 
зерттеу 
жобалар

салада 
танылған 
сертификаттар

Жасанды 
интеллектпен 
ендірілген  
технологиялар 
бар

Pluralsight 
Skills 

жоғары оң жоғары біліктілікті 
бағалау

салалық 
сертификаттар

үздіксіз  жиі 
жаңартулар 
жасалынады 

Skillsoft 
Percipio  

орташа аралас жоғары Мазмұн 
кеңінен 
қамтылған

кешенді 
біліктілікті 
арттыру

адаптивті 
оқыту 
жолдары

MIT 
Professional 
Education 
Short 
Programs 

жоғары оң орташа Мықты 
сарапшы
лардың 
жетекші
лігімен 
семинарлар

академиялық 
қатаңдық 
сақталады

заманауи 
тақырыптар 
мен 
зерттеулерде 
ендірілген

Cisco 
Networking 
Academy  

жоғары оң орташа желілік 
сертификаттар

салалық 
стандарттарға 
сәйкес келеді

практикалық 
дағдылар мен 
зертханаларға 
назар 
аударады

IBM Skills жоғары оң жоғары ibm серти-
фикаттал-ған 
курстар 

салалық 
сертификаттар

ibm техноло-
гиялары мен 
шешімдеріне 
назар ауда-
рады

Google 
Cloud 
Training 

жоғары оң жоғары сертификаттар салалық 
стандарттарға 
сәйкес келеді

практикалық 
тапсырмалар, 
жобалармен 
қамтылған

Зерттеу жұмыс бойынша таңдалған интеллектуалды оқыту жүйелері 
жоғарыдағы кестедегі бағалау критерийлер бойынша бағаланып,  келесідей 
талдау нәтижесін ұсынамыз.  Жалпы барлық оқыту жүйелерінің ішіндегі жоғары 
танымалдыққа ие болған платформалар Coursera for Business Және edX Professional 
Certificate Programs болды. Информатика саласында жетекші университеттермен 
серіктес болып, біліктілігі жоғары мамандар даярлауда үлес қосқан нәтижелерін 
бірнеше ғалымдар мойындаған  (Шафик, 2017; Понятник, 2020). 

Ең алдымен бағалау критерий бойынша, білім алушыларға берілетін білім, 
қалыптастыратын дағдылар мен мазмұн сапасына, сондай-ақ академиялық қатаңдықты 
сақталу дәрежесіне назар аударылды.  Оқу процесінде қолданған ғалымдардың 
пікірінше LinkedIn Learning өзінің практикалық мүмкіншіліктері, мазмұн сапасы мен 
салалық стандарттарға сәйкестігі  арқылы жоғары бағаланған (Карсон, 2019). Дәл сол 
сияқты мүмкіншіліктер бар, нақтылайтын болсақ, қатаң академиялық мазмұны және 
жасанды интеллект мен олардың салалары машиналық оқыту, компьютерлік көру 
сияқты заманауи технологияларға бағытталғанын анықталды (Баческу, 2016). 

Келесі критерий бойынша, пайдаланушы тәжірибесі және қол жетімділік 
назар аударылды.  Pluralsight Skills және Skillsoft Percipio сияқты платформалар 
ыңғайлы интерфейстерімен және қол жетімділігімен ерекшеленеді. Ғалымдар оқы-
тудың әртүрлі стильдері мен кәсіби даму қажеттіліктерін тиімді қанағаттандыра оты-
рып, осы платформалар ұсынатын интуитивті навигация мен адаптивті оқыту жолда-
рының маңыздылығын атап көрсетеді (Янку, 2020; Постельнику, 2020). 

Оқыту жүйелерінің білім беру стандарттарына сәйкестігі бойынша критерийде 
MIT Professional Education Short Programs және Google Cloud Training жоғары 
нәтижелерді көрсетті.  Яғни, ғалымдар өз зерттеулерінде, академиялық стандарттарға 
сәйкес келуі мен сала бойынша тақырыптарды толық қамтылғаны үшін жоғары 
бағалайды. Аталған жүйелер білім беру бағдарламаларына оқытудың инновациялық 
әдістемелерін интеграциялау арқылы танымалдығын көрсетеді (Гонсалес-Кеведо, 
2000; Бисонг, 2019). 

Интеллектуалды оқыту жүйелеріне заманауи технологиялық интеграция 
ендірілуі бойынша Cisco Networking Academy және IBM Skills платформалары 
озық технологияларды енгізуде жоғары нәтижелерді көрсетті.  Бұл платформаларда  
желілік технологиялар, бұлттық есептеулер мен IBM технологиялары бойынша 
мамандарға практикалық дағдыларды қалыптастыруға және нәтижесінде осы салада 
танылған арнайы сертификаттармен қамтамасыз етілетіні үшін жоғары бағаланады 
(Сетевая академия Cisco, 2011; Мейер, 2021).  

Әрбір интеллектуалды оқыту жүйесі бойынша деректерді жинау үшін 
сапалық және сандық әдістерді біріктіретін аралас әдісі қолданылды. Сонымен қатар, 
жүйенің мүмкіндіктері, функциялары және тиімділігі туралы ақпаратты жинау үшін 
академиялық дерекқорларды, журналдарды, конференция материалдарын және 
сәйкес веб-сайттарды іздеуді қамтыды.

Интеллектуалды оқыту жүйелері білім беру процесінде бірнеше 
артықшылықтарды ұсынады, бірақ олардың бастысы жекелендірілген оқыту 
тәжірибесін ұсыну. Сондай-ақ, интеллектуалды оқыту жүйелерінің негізгі тиімділігі 
мен ерекшеліктерін тереңірек қарастыратын болсақ, оларға келесілер жатады:

− жекелендірілген оқыту жолдары арқылы  оқу тәжірибесін  білім
алушылардың жеке қажеттіліктеріне бейімдей отырып, олардың үлгерімі мен 
үлгеріміне қарай мазмұны мен қарқынын реттеу мүмкіншілігі бар. Әр білім алушының 
үздік жақтары мен бағыттарына сәйкес келетін ресурстарды, жаттығуларды  тиімді 
ұсынады;

− нақты уақыттағы кері байланыс және бағалау негізінде  білімді тексеру

мақсатында тапсырмалар мен тестілеу туралы жедел жауап беру арқылы, кері байланыс 
береді. Сонымен қатар, өз қателіктерін түсінуге, тиімді оқуға көмектеседі және 
үздіксіз бағалау арқылы білім алушылардың үлгерімін бақылап, оқу материалдарын 
реттейді;

− деректерге негізделген түсініктер оқыту стратегиялары туралы ақпарат
бере отырып,  деректерді жинайды, сондай-ақ талдайды. Жеке және топтық жұмыстар 
арқылы білім алушылардың дағдыларының назар аударуды қажет ететін мәселелерін 
анықтауға көмектеседі;

− көбінде тәуекелсіз ортада программалау мен мәселелерді шешуге үйренуге
мүмкіндік беретін интерактивті модельдеу мен виртуалды зертханаларды қамтиды.  
Ойынға ұқсас элементтерді (мысалы, ұпайлар, төсбелгілер және көшбасшылар 
тақталары) қосу мотивация мен белсенділікті арттыруы мүмкін;

− көптеген интеллектуалды оқыту жүйелері бірлескен оқыту мүмкіндіктері
арқылы: форумдар, чаттар, бірлескен жобалар арқылы ынтымақтастық орнатады.  
Тәжірибесі мол оқытушылар, эксперттер платформа арқылы тәлімгерлік ете отырып, 
ұсыныстар бере алады және озық тәжірибелермен бөлісе алады;

− географиялық орынға қарамастан оқу процесінде информатика
мұғалімдеріне кеңейтілетін және кез келген уақытта қол жетімді кәсіби дамуға 
мүмкіндік береді. Онлайн, бұлтты платформаларды және мобильді технологияларды 
пайдалана отырып, білім алушыларға кез келген уақытта, кез келген жерде оқу 
модульдеріне қол жеткізуге болады.  

Интеллектуалды оқыту жүйелері жоғарыда аталған барлық артықшылықтарға 
ие болса да,   бірнеше кемшіліктері анықталды.  Ең маңыздыларының бірі, барлық 
мүмкіншіліктерді қамқитын интеллектуалды оқыту жүйелерін құрастыру және 
оларды басқару шығындары. Сонымен қатар,   заманауи техникалық жабдықталуыда 
қолжетімсіз болуы мүмкін.  Сонымен қатар, жүйелер жеке деректерді кеңінен жинауға 
байланысты деректердің құпиялылығы мен қауіпсіздігіне қатысты алаңдаушылық 
туғызады. Технологияға қатты тәуелділік техникалық ақаулар оқу процесінің 
бұзылуына әкелуі мүмкін. Сонымен қатар, адамдардың өзара әрекеттесуінің бәсеңдеуі 
білім беру процесінде теріс әсері етуі мүмкін.   

Жоғарыдағы  (Кесте-1) көрсетілген барлық интеллектуалды оқыту жүйелері 
берілген деректерді талдау, білім алушылардың өзара әрекеттесуін  және әртүрлі 
салалардағы оқу тәжірибесін үнемі жаңарту үшін заманауи алгоритмдердің 
мүмкіндіктерін пайдаланады. Сондықтан практикалық жүзеге асыру кезінде 
қолданылатын маңызды алгоритмдер зерттелді және әрқайсысының қолдану мақсаты 
айқындалды. 

Cурет 1.  Интеллектуалды оқыту жүйелерін жасау алгоритмдер атаулары.

Суретте интеллектуалды оқыту жүйелерін жасаудың негізгі алгоритмдері 
қарастырылған. Алгоритмдер интеллектуалды оқыту жүйелерінің негізін құрайтын 
үлкен көлемді деректерді  өңдеу, толық мазмұнды ақпарат алу және  білім алушылар 
үшін оқу тәжірибесін  тиімді орнату  сияқты мүмкіндіктер береді. Жалпы интеллек-
туалды оқыту жүйелері дәстүрлі білім беру процесстерін өзгерту үшін келесідей озық  
алгоритмдерді пайдалану арқылы  жобалайды.

1. Деректерден үйренуге және уақыт өте келе жетілдіруге мүмкіндік
беретін машиналық оқыту алгоритмдері. Негізгі түрлері:

− Бақыланатын оқыту: жіктеу және регрессия сияқты тапсырмалар үшін тірек
векторлық машиналар және шешім ағаштары сияқты алгоритмдер қолданылады. Олар  
белгіленген деректерден сабақ ала отырып, жаттығу кезінде айқындалған үлгілерге 
болжамдар немесе шешімдер қабылдап береді.

− Бақылаусыз оқыту: деректер белгіленбеген тапсырмаларды орындау үшін
k-құралдарын кластерлеу сияқты алгоритмдер қолданылады. Сондай-ақ, деректердің
арасында заңдылықтар мен топтастырылғандарын анықтау арқылы түсініктерді
жеңілдетеді.

− Оқытуды күшейту: қоршаған ортамен бірлесе әрекеттесу арқылы, сыйақы
немесе айыппұл түрінде кері байланыс алу арқылы үйренеді. Мысалдарға Q-Learn-
ing және Deep Q-Networks жатады, олар шешім қабылдау мен оңтайландыруды қажет 
ететін қосымшаларда жақсы жұмыс істейді.

2. Терең оқыту алгоритмдері ML ішкі жиыны, ауқымды деректерді өңдеуде
және кескін мен сөйлеуді тану, табиғи тілді өңдеу (NLP) және т.б. сияқты күрделі 
тапсырмаларды орындауда шешуші рөл атқарады. Негізгі түрлері:

− Нейрондық желілер: деректердің иерархиялық көріністерін зерттеу үшін
адам миының өзара байланысты нейрондарына еліктей отырып, конволюциялық 
нейрондық желілер алгоритмдері кескіндерді өңдеу үшін, ал қайталанатын нейрондық 
желілер  алгоритмі тілдік аударма және көңіл-күйді талдау сияқты тапсырмаларды 
орындауда жақсы жұмыс істейді.

− Тереңдетіп оқыту: терең Q-оқыту, Actor-Critic әдістері өзгермелі және
белгісіз ортада оң нәтижелерге қол жеткізеді. Олар автономды жүйелерде және ойын 
ойнайтын жасанды интеллектте қолданады.

3. Табиғи тілді өңдеу (NLP) алгоритмдері мәтіндік ақпараттарды тәжірибелік
түсініктерге айналдыру арқылы адам тілін түсінуге және өңдеуге мүмкіндік береді. 
Негізгі әдістер түрлері:

− мәтінді мағыналы және нақты бірліктерге бөліп, көңіл-күйді талдау,
ақпаратты іздеу және чат-боттармен өзара әрекеттесу сияқты  тапсырмалары үшін 
токенизация және мәтінді өңдеу әдістері арқылы жүзеге асыруға болады.

− тілдік аударма, мәтінді қорытындылау және жасанды интеллекттің сөйлесу
қосымшалары сияқты тапсырмаларды жүзеге асыру үшін  тікбектелген және өзгерту 
модельдері әдістерін қолдануға болады.  

4. Белгісіздікпен және жаңа дәлелдемелерге негізделген, әртүрлі күрделі дең-
гейдегі шешімдерді қабылдауға Байес алгоритмдерін пайдаланады.  

5. Біріктіру, қаптау, қабаттастыру сияқты болжамды жақсарту үшін 
ансамбльді оқыту модельдері,  ал білім алушылардың  бірлесе әрекеттесуі мен кері 
байланысын басқаратын адаптивті алгоритмдер модельдері тиімді пайдаланады.

Аталған алгоритмдерді қолдану бәсекеге қабілетті, жоғары деңгейдегі 
мамандарды даярлауда қолданылатын интеллектуалды оқыту жүйелерін 
қалыптастырады. Заманауи технологияларды ендіру үшін жасанды интеллект пен 
оның салалары машиналық оқыту, компьютерлік көру саласындағы жетістіктер оқу 
процесін одан әрі жақсартуға, тәжірибені жекелендіруге және жеке тұлғалардың 
біліктіліктерін арттыруға, қоғамда өркендеуіне мүмкіндік береді.

Нəтижелер жəне талқылау
Зерттеу жұмыста нақты таңдалған интеллектуалды оқыту жүйелерін  

салыстырмалы талдау арқылы, олардың тиімділігі мен информатика мұғалімдерін 
даярлау кезінде назарға алатын негізгі ерекшеліктерін көрсетті. Ал салыстырмалы 
нақты алты бағалау критерийлерге: мазмұн сапасы, пайдаланушылардың пікірлері, 
қолжетімділік, мүмкіншіліктеріне, білім беру стандарттарына сәйкестігіне негізделді. 
Сондай-ақ, әрбір критерийлерді таңдау негіздемесі мен өзектілігі талқыланды.  

Информатика мұғалімдерін даярлау кезінде интеллектуалды оқыту 
жүйелерінің ең мықты артықшылығы - олардың дербестендірілген оқу жолдарын 
құру қабілеті.  Ол білім беру мазмұны мен стратегияларын әрбір мұғалімнің бірегей 
қажеттіліктеріне, қалауына және үлгеріміне бейімдеу арқылы оқу тәжірибесін 
түбегейлі жақсарта алады. Сонымен қатар келесідей мүмкіндіктер береді:

− жеке оқу тәжірибесін құру;
− мазмұнды жеткізу;
− нақты уақыттағы кері байланыс және бағалау;
− белсенділік пен мотивацияны арттыру;
− деректерге негізделген ұғымдар;
− қол жетімділік.
Дегенмен,  интеллектуалды оқыту жүйелеріндегі  соңғы жетістіктеріне

қарамастан, информатика мұғалімдерін даярлауда  кедергі келтіретін бірнеше 
шешілмеген мәселелер бар. Яғни болашаққа қарап, информатика мұғалімдерін 
даярлау үшін бірнеше даму бағыттары мен ұсыныстары пайда болады:

1. Масштабтау және жекелендіру: интеллектуалды оқыту жүйелері үлкен
көлемді шешімдерді ұсынса да, масштабтау кезінде жекелендіруді жүзеге асыру 
маңызды мәселе болып қала береді. Бұл жүйелердің тиімділігі олардың жеке оқу 

стильдері мен қажеттіліктеріне бейімделу қабілетіне байланысты. Дегенмен, көптеген 
заманауи жүйелер адам нұсқаушылары сияқты тиімді жекелендірілген кері байланыс 
пен мазмұн бойынша ұсыныстар беру үшін күресуде.

2. Деректердің құпиялылығы және қауіпсіздігі: интеллектуалды оқыту
жүйелеріне қажетті дербес деректерді кеңінен жинау және талдау деректердің 
құпиялылығы мен қауіпсіздігіне қатысты үлкен алаңдаушылық туғызады. Құпия 
ақпараттың қорғалуын қамтамасыз ету және деректердің құпиялылық ережелерін 
сақтау пайдаланушылар мен мекемелер арасында сенімді нығайту үшін шешілуі 
керек тұрақты мәселелер болып табылады.

3. Қолданыстағы оқу жоспарларымен интеграциялау: интеллектуалды оқыту
жүйелерін қолданыстағы оқу жоспарларымен және білім беру стандарттарымен 
біріктіру тағы бір қиындық тудырады. Көптеген оқу орындары осы озық жүйелерді 
қазіргі оқыту әдістемелері мен стандарттарына сәйкестендіруде қиындықтарға тап 
болады.   

4. Технологиялық тәуелділік және қол жетімділік: интеллектуалды оқыту
жүйелерінің озық технологияларына негізделген ресурстары кейбір мекемелер үшін 
кедергілер тудыруы мүмкін. Осы жүйелерді жүзеге асыруға, енгізуге және басқаруға 
байланысты шығындар жоғары болуы мүмкін.   

5. Үздіксіз жетілдіру және бейімделу: AI және ML алгоритмдері үнемі
дамып отырады және интеллектуалды оқыту жүйелері тиімділікті сақтау үшін осы 
жетістіктерге ілесуі керек. Бұл жүйелерді үнемі жетілдіру және бейімдеу өте маңызды, 
бірақ сонымен бірге күрделі міндет болып табылады, өйткені олар алгоритмдер мен 
мазмұнды үнемі зерттеуді, әзірлеуді және жаңартуды қажет етеді. 

6. Тиімділікті бағалау: информатика мұғалімдерінің біліктілігін арттырудағы
интеллектуалды оқыту жүйелерінің тиімділігін өлшеу күрделі. Кейбір зерттеулер 
оң нәтижелерді көрсеткенімен, оқыту тәжірибесіне және білім алушылардың оқу 
нәтижелеріне ұзақ мерзімде әсерін бағалап, нәтижесін көру үшін толық зерттеулерді 
қажет етеді. 

Қорытынды
Информатика мұғалімдерін даярлауда интеллектуалды оқыту жүйелерін 

пайдалану білім беру процесінде бұрыннан келе жатқан бірнеше мәселелердің шешімін 
ұсынады. Сондай-ақ оқыту мен кәсіби дамудың сапасын арттыра отырып, зерттелген 
жетілдірілген алгоритмдерді пайдалана отырып, жекелендірілген, бейімделгіш және 
тиімді оқу тәжірибесін қамтамасыз етеді. Үлкен көлемді деректермен жұмыс жасауда 
интеллектуалды оқыту жүйелері оқу нәтижелерін жақсарта алады.  

Ғалымдар бұндай жүйелерді тек қана мамандарды даярлауда ғана емес, 
біліктілікті арттыру, ынтымақтастық эксперттік орта құру кезінде стратегиялық 
тұрғыдан заманауи талаптарға сай енгізуді көздейді.  Жасанды интеллект пен 
олардың салалары машиналық оқыту, компьютерлік көру сияқты технологиялық 
жетістіктер жалғасқан сайын, білім берудегі интеллектуалды оқыту жүйелерінің рөлі 
жыл сайын маңыздылығы арта түседі. Бұл жүйелер оқу тәжірибесін жекелендіруге, 
оқыту стратегияларын оңтайландыруға және оқытушыларды қарқынды дамып келе 
жатқан цифрлық ландшафтта өркендеуге дайындауға мүмкіндік береді. Мәселелер 
әлі де болса, интеллектуалды оқыту жүйелерінің әлеуетті артықшылықтары оларды 
болашақ білім берудің, әсіресе информатика мұғалімдерін даярлау мен біліктілігін 
арттырудың маңызды құрамдас бөлігі етеді.

